
Программа маннык докумуоннарга оло³урар:

Сокуоннар:

- Холбо»уктаах нациялар "О³о быраабын ту»унан" Конвенциялара;

- Россия Федерациятын, Саха Республикатын Конституциялара;

- Российскай Федерация "Закон об образовании";

- Российскай Федерация "Тыллар тустарынан";

- Российскай Федерация, Саха Республиката "О³о быраабын ту»унан".

Ыйаахтар:

- "Саха Республикатын учууталларын уонна педагогическай уонна педагогическай общественно»ын XI съе»ин (2005 с.) уураахтарын олоххо киллэрии дьа»алларын ту»унан" Саха Республикатын Правительствотын 2005 с. ахсынньы 22 к¼н¼нээ³и 725 ѕ-дээх ыйаа³а.
Оло³уруута:


Били½½и сайдыылаах, ол эрээри дьалхааннаах кэм½э, ки»иэхэ сы»ыан уустугурбут кэмигэр, олох сэ»энин философията саха норуота кэмиттэн тутулуга суох ¼т¼± майгытынан, дьулуурунан, тулуурунан ыарахаттартан ±л±н-охтон биэрбэтинэн, норуот ту»угар олорор модун санаатынан холобур буоларын туо»улуур. Онон идиэйэни ту»анан тумус ки»ини иитэр ба³а баар.

Саба³алаа»ын:


Т±р±±б¼т норуотун муудара»ын, философиятын с¼р¼н идиэйэтин этигэр-хааныгар и½эриммит ¼рд¼к культуралаах, сайдыылаах, атын омуктары кытта сэргэ турар, инники к¼±½½э сылдьар аныгы саха иитиллэр.

Научнай суолтата:


Саха о³отун аныгы идиэйэ³э (успешный человек) с±п т¼бэ»иннэрэн иитии проблематын бы»аарыы.

Практическай суолтата:


Тус оло³ор бигэ туруктаах, улус, республика сайдыытыгар оруоллаах лично»ы иитэн та»аарыы.

Са½алыы к±р¼¼:


Тумус ки»ини иитиини тэрийии олох философиятыгар оло³уруута.
Программа сыала:


Сахалыы куттаах-с¼рдээх саха ки»итин басты½ын, ки»и киэнин кэрэмэ»ин, саха киэнэ саарынын тумус ки»ини иитии.

Соруктар: 

¬±рэтэр соруктар:

- гражданин уонна гражданственность ±йд±б¼ллэрин о³о³о кэлимник тиэрдии;

- о³о³о ки»и быраабын уонна эбээ»инэ»ин ±йд±б¼ллэрин тиэрдии;

- И.Е.Винокуров, М.К.Аммосов ааттарынан киэн туттуу чувствотын и½эрии;

- Т±р±±б¼т дойду баай историятын ¼±рэтии;

Иитэр соруктар:

- о³о³о кыра саа»ыттан сокуону толорор: быраабын билэр, эбээ»инэ»ин ±йд¼¼р ¼±р¼йэ³ин иитии;

- о³ону бодору»уу, алты»ыы сиэригэр иитии;

- бэйэтин омугун, дойдутун уонна ки»и-аймах, аан дойду сыаннастарыгар, ытык ±йд±б¼ллэригэр харысхаллаах сы»ыа½½а у»уйуу (ала»а дьиэ - т±р¼т т¼±лбэ - улус - Саха Республиката - Россия - Аан дойду).
Сайыннарар соруктар:

- о³о быраап ту»унан ±йд±б¼ллэргэ оло³уран, дьон, омук ортотугар, араас эйгэ³э с±пк± сы»ыанна»ар, бы»аарыы ылынар т¼гэнигэр эппиэти к±рд¼¼р, мындырдык толкуйдуур кыа³ын сайыннарыы;

- о³о тус ис туругун бы»аарынар, бэйэтин сыаналанар, дьон сы»ыанын бол³ойор ¼гэ»э сайдар эйгэтин олохсутуу.

¬лэ к±р¼½э:

- теоретическэй дьарыктар: лекция, бэсиэдэ, источнигы уонна литератураны аа³ыы, конспект, реферат, дакылаат к±м¼скээ»ин;

- практическай дьарыктар: к±рс¼»¼¼, ырытыы, диспут, дискуссия, конференция, семинар, суругунан ¼лэ араас к±р¼½э, чинчийэр ¼лэлэр, бырайыактары о½оруу, дьыалабыай оонньуу уо.д.а.
¬лэ с¼р¼н хайысхалара:

¬±рэтэр хайысха:

- техническэй группа тэрийии;

- элэктиибинэй куурустар;

- хайысхалаах ¼±рэхтээ»и½½э биирдиилээн анал программалар.

Сайыннарар, иитэр хайысха:

- лаа³ыр ¼лэтэ;

- ки»и ис туругун, кутун-с¼р¼н сайыннарар ¼лэ араас к±р¼½э.

Программа болдьо³о: 2006-2011 сс.

1. Бэлэмнэнии кэмэ. 2006-2007 сс.

- кылаас ис туругун кэтээн к±р¼¼, ырытыы;

- тумус ки»и иитиллэр эйгэтин психологическай-педагогическай ±тт¼ттэн ¼±рэтии;

- о³олорго, т±р±пп¼ттэргэ анкетирование, с¼бэлэ»ии.

2. Олоххо киллэрии. 2007-2010 сс.

- араас та»ымнаах научнай-практическай конференцияларга, олимпиадаларга, фестивалларга, быыстапкаларга, дьаарба½каларга кыттыы;

- "Мин анал программам" бырайыак к±м¼скээ»ин;

- Хаты½-Арыы нэ»илиэгин "Ала»а" сынньала½ киинин кытта бииргэ ¼лэлээ»ин (дуогабар бы»ыытынан);

- Намнаа³ы профессиональнай лицейи кытта бииргэ ¼лэлээ»ин.

3. Т¼м¼кт¼¼р кэм. 2011 с.

- ыытыллыбыт ¼лэнэн матырыйаал т¼м¼¼, ырытыы, т¼м¼ктээ»ин;

- ¼±рэх туттарсыы.

Кэтэ»иллэр т¼м¼к

- саха норуотун ту»угар туруула»ар сахалыы куттаах-с¼рдээх, ч±л олохтоох, чэгиэн-чэбдик доруобуйалаах, сырдык ±йд±±х-санаалаах, ¼рд¼к культуралаах, аныгы ¼йэ ки»итэ иитиллэр.

- ¼±рэнээччи ылбыт билиитин олоххо с±пт±±хт¼к ту»аныы;

- олоххо миэстэлэрин булуулара.

Программа социальнай партнердара:

- "Ала»а" сынньала½ киинэ;

- Намнаа³ы профессиональнай лицей;

- "Хаты½-Арыы" нэ»илиэгин администрацията;

- Ветераннар сэбиэттэрэ;

- А³а с¼бэтэ;

- Т±р±пп¼т комитета;

- Попечителлэр т¼мс¼¼лэрэ;

- Республика эдэр учуонайдарын уонна специалистарын т¼мс¼¼тэ.

Программа ис хо»ооно
Тумус ки»и диэн кимий?

Э.К.Пекарскай уонна П.С.Афанасьев бы»аарыыларынан, тумус ки»и диэн туохха эмэ ордук кыайыылаах-хотуулаах, инники сылдьар ки»и. Били½½и бутуурдаах, т¼»¼¼лээх-тахсыылаах олохпутугар тумус туттар дьон баар буолуулара - олох ирдэбилэ.

Кылаас салайааччытын о³ону иитиигэ салайтарар бэргэн этиитэ:

"О³о кыра³ы хара³ыттан, чуор

кулгаа³ыттан тугу да кистиэ½ суо³а"

С.П.Данилов

Кылааспыт бигэ тыла (девиз):
Би»иги буолбатах буолла³ына - ким?

Иитэр ¼лэ с¼р¼н санаалара уонна соруктара:

I."Бэйэ³ин таптаа, харыстаа, ол эрээри бэйэ³инэн му½урданыма, инни½ диэки дьулуруйан, ±р± дабайдар-дабайан ис"


Били½½и дьалхааннаах ¼йэ³э о³ону ки»илии ки»и гынар бары ±тт¼нэн ыараан и»эр. Би»иги билигин с¼ннь¼нэн интеллектуальнай иитиигэ о³уттубут. О³обут "аан дойду та»ымынан билиилээх ки»и" буоларын ту»угар, этэргэ дылы, тыыммытын да толук ууруох курдукпут. Араа»а, бу эмиэ би»иги ±йб¼т¼н-санаабытын к¼ннээ³и наадаттан аралдьытар ±йд±б¼л бы»ыылаах. Санаан да к±рд±хх±, аан дойду дьоно барыта хайдах биир та»ымнаах буолуо³ай? Ба³ар, илин-ар³аа омуктары сырса сатаабакка, атын дьону ¼л¼»¼йэн ¼т¼кт¼бэккэ, бастаан бэйэ наадатын к±р¼нэрэ ордук буолаарай?


Сиэрдээх майгыны да ылыахха. Ки»и сы»ыана араас буолар. Ол эрээри, т±р±пп¼т ийэни, а³аны кытта исти½ сы»ыантан ¼±скээбит иэйии салгыы сайдан, салаалара элбээн, сириэдийэн тахсыыта олох олорууга олук буолара саарба³а суох.

Билигин о³о бэйэмсэх. Оннук иитэбит. Араа»а, аан бастаан таптыырга ¼±рэтиэх баара. Олохпут с¼р¼н тутаа³а - таптал. Ки»ини бу Орто дойдуга т±р±±н-¼±скээн олорорун тухары Таптал тулалыыр. Таптыыры эмиэ сатыахтаах эбиппит. Таптал эрэ барыга бары сирдиир, ¼рд¼ккэ кынаттыр. Бэйэтин таптыыр ки»и ха»ан да ку»а³ан дьаллыкка ылларыа суо³а, дьону таптыыр ки»и олоххо барыны бары сити»иэ. Сити»ии ким эмэ кыттыгастаах буолар. Бар дьону½ к±м±т±, ±й±б¼лэ суох кыра да ¼±р¼¼ кэлбэт. Со³ото³ун ¼±р¼ллэр ¼±р¼¼ суох.

1.1."Ки´и и´игэр хайаан да туох эрэ... кыйдарар к¼р¼±лээх-ха´аалаах буолуохтаах"
Н.А.Лугинов


Ки´и маннык буолуохтаах, ки´и майгыта итинник буолуохтаах диэн ханнык да быраабыла суруллубатах. Ол эрээри "¬ч¼гэй майгы½ - к±т±р кынаты½" диэн ±с хо»ооно этэринии, олоххо сиэрдээх майгылаах ки»и табыллар, элбэ³и сити»эр. Кырдьык, ¼т¼± майгылаах ки»и "Ки»и ки»итэ" буолан ытыктанар.


©б¼гэлэрбит майгы ки»и дьыл³атыгар, оло³ор у»улуччу суолталаа³ын, тургутар-бы»аарар к¼¼стээ³ин былыргы дьыллар мындааларыттан билбиттэр. Ки»илии майгылаах ки»и оло³ун бэйэтэ о½остор. У»ааран, чи½этэн ч±л, б±³± туруктаах о½орор.


Биллэн турар, айыл³а барыбытын холку, сэмэй гына айбат. Ки»и майгытын к±нн±р¼нэригэр бэйэтин сыламтата суох дьаны»ыыта, ¼т¼±³э-сырдыкка ба³ата уонна к¼¼стээх санаата эрэ кыайар кыахтаах. Хас биирдии ки»и бэйэтэ хайда³ын ту»унан эт мэйиитинэн, с¼рэ³инэн, дуу»атынан толкуйдаан билэ сатыахтаах. Ки»и бэйэтэ бэйэтин ииттинэрэ тиийимтиэ уонна ордук к¼¼стээх дьайыы буолуон с±п. Бэйэ½ бэйэ³эр к±м±л±сп±т±хх¼нэ, ким эйиэхэ к±м±л±»±н илиитин уунуой?! 

1.2."Культурнай ки´и диэн-бу иллэ½ бириэмэни сатаан тэринэр ки´и"
В.Г.Слепцова-Санаа

¬±рэх-билии, ¼лэ-хамнас т±»± да³аны наадатын и»ин, ки»и наар онон эрэ ¼л¼»¼йэн олорбот. Хас биирдии ки»и бэйэтэ иллэ½ кэмин аттарынан, быыс булан, сынньала½ын тэринэ сатыыр. Оонньуу-к±р да³аны, к¼л¼¼-¼±р¼¼ да³аны, сатаан сырыттахха, ту»алаах буолуон с±п. 

Иллэ½ кэм о³о инникитигэр бэлэмнэнэригэр, ылыахтаах идэтигэр т±»¼¼ буолуохтаах.
Иллэ½ кэми атаарыы диэн инники олоххо бэлэмнэнии буолар.


Иллэ½ кэм диэн - ки»и бэйэтин салайа ¼±рэниитигэр то³оостоох бириэмэ. О³о к¼ннээ³и оло³ун хас биирдии м¼н¼¼тэтин ¼±»эттэн былааннаан, буруйу о½орортон быы»ыыбыт диир санаа - дьа»айар-хамаандалыыр система оскуолаларга со½нообут ±й±-санаата. Ки»и иллэ½ кэмнээх, бэйэтэ с±б¼л¼¼р¼нэн дьа»анан атаарар бириэмэлээх буолуохтаах. Оччо³о эрэ о³о айыл³а³а сылдьыа³а, оччо³о эрэ айар ¼лэнэн дьарыктаныа³а. 


Иллэ½ кэм диэни билбэт ки»и ±й ¼лэтэ диэни билиэн сатаммат. Ки»и бэйэтэ-бэйэтин кытта, санаатын кытта хаалар кэмнээх буолуохтаах. Ити суо³ун тухары б±л¼»¼±ктэр, поэттар а³ыйах буолуохтара. Биитэр олус м±лт±х буолуохтара.

1.3. "Бу орто дойдуга ханнык да сыы´а-халты иэстэбилэ суох буолбат"

С.П.Данилов


Дьол сиргэ ы»ылла сыппат - ки»и дьолу тутар, оттон сору булар. Бэйэ½ олоххун хайдах дьа»анан олороргуттан оло³у½ оннук салаллыа. Сорох ыччат оло³ун ±сс± биир принцибэ - бери от жизни все, биирдэ кэлбит олоххо барытын боруобалаан к±р¼±ххэ диэн. Хайдах ылара биллибэт. ¬лэлээн ылар ыарахан, албыннаан, уоран-талаан ылара судургу курдук саныыр. Оннук холобур да³аны элбэх бы»ыылаах. Уонна дьиктитэ диэн - ким да о½орбот, бары ылар эрэ буоллахпытына, ол барыта хантан куруук кэлэ турарый? 


О³о³о биири ±йд±т¼±ххэ наада: к±т¼мэх сы»ыан, айгыраабыт олох содула араас буоларын. Олох а»ыыта-ньулууна баар буолар, ону амсайыаххын с±п бэйэ³эр анаммыт ±л¼¼ттэн. Ол да и»ин, ки»и бу Орто дойдуга эрэйи-му½у к±р±±р¼, ону утары охсу»аары т±р¼¼р. Ки»и бу орто дойдуга - баара-суо³а ыалдьыт. Ол кэм кылгас, кэрэ уонна к¼нд¼. Ону толору ±йд±±б±тт±н, дьоллорун м¼чч¼ тутан, сору к±р±лл±р. 

Хас биирдии ки»и дьолун бэйэтэ у»анар. Олох судургу уонна уустук т¼гэннэрдээх, олох кэрэ уонна ыарахан т¼гэннэрдээх. Ол и»ин олорор оло³ор с±пт±±х хардыыны о½ордо³уна, дьолун булбукка тэ½нэнэр.
Соруга: О³о бэйэтин майгытын бы»аарынарыгар, сиэрдээх буолуу суолун-ии´ин к±рд±±´¼н¼гэр тирэх буолуу.

II. "¬т¼±н¼ ±йд¼¼р, кэрэни кэрэхсиир эрэ к±л¼±нэ ¼рд¼к аналга тиксэр"

С.П.Данилов


Саха - муударай, б±л¼»¼±кт¼¼ ±йд±±х-санаалаах кырдьа³ас норуот. Саха - му½ура суох баай тыллаах, ураты сиэрдээх-туомнаах, ¼рд¼к культуралаах, чулуу дьонноох, ол и»ин баай историялаах.


Хас биирдии ки»и т±р±±б¼т дойдутуттан са³аланар. Онон ¼т¼± ¼лэ»ит буолан тахсарыгар т±р±±б¼т сили»иттэн-мутугуттан т±»± ситимнээ³э бы»аарар оруолу оонньуур. 

2.1. "Ийэ тыл диэн о³о т±р¼т ±й¼н, туох баар дьо³урун, удьуор тыынын арыйар к¼л¼¼с"

Г.С.Попова-Санаайа


Киµи туохтан са³аланарый? Ки´и са³аланар эбит ийэ тылыттан. Т±р±±б¼т тылга абылаппыттар устунан норуоттарын саныы, кини туµугар ыалдьа, кинини ±р± тарда сылдьар дьон буолан тахсаллар эбит. Кинилэр билиилэрин ха½атарга дьулу´аллар, нуучча уонна атын омук тылын тус бэйэлэрэ дири½этэн ¼±рэтэр дьон буолан тахсаллар.


Тыл диэн дьол, эрэл, доруобуйа эбит, сиэр-майгы эбит. Тыл дьадайыыта норуот дьадайыыта, тыл тиллиитэ норуот тиллиитэ буолар. Ийэ тылы баµылыахха Ки´и буолар ту´угар, Саха буолар ту´угар.
2.2. "Айыл³а - дьо»ун педагог"

К.С.Чиряев


Ки»и - айыл³а о³ото диибит. Тыынар салгыммыт, и»эр уубут, а»ыыр аспыт, та½нар та½аспыт, доруобуйабыт - бука барыта айыл³аттан тутулуктаах. 


Былыргы саха айыл³а аргыстаах, аа-дьуо сылдьан, ырыа ыллаан, тойук туойан, оту-ма»ы одуулаан-кэтээн, кыыл-с¼±л суолун бэлиэтии к±р±н, ырытан-ыры½алаан ¼±рэ³э суох да буоллар, киэ½ к±³¼стээх, мындыр ±йд±±х ки»и буолан эрдэ³э. Т±р±±б¼т айыл³а, ийэ буор дьайыыта о³о этэ-хаана сайдарыгар, бы»ыыта-майгыта олохсуйарыгар, билиитэ-к±р¼¼тэ кэ½ииригэр улахан суолталаа³а чахчы. О³ону кыратыттан айыл³аны ±йд±±н к±р±рг± ¼±рэтиэххэ наада. Ол кэрэни кэрэхсииргэ, хаарыаны харыстыырга ¼±рэтии буолар. Оччотугар т±р±±б¼т дойду айыл³атынан киэн туттуу иэйиитин о³о³о у»угуннарар
2.3. "Т±р±±б¼т дьонун-сэргэтин, т±р±±б¼т норуотун кытта сибээ»э бы»ынна да, ки»и ¼±тэлээбэт"
С.П.Данилов


Т±р±±б¼т дойду, ¼±рэммит оскуола, биир дойдулаахтарбыт, дьоммут-сэргэбит барыта ки»и Ки»и буолан ¼¼нэн-сайдан тахсарыгар олук буолаллар. Хаты½-Арыы ... Улуу ©л¼±нэ эбэккэм ар³аа биэрэгэр сытар хаты½-чара½ мастардаах, сымна³ас хоннохтоох, ±½ буордаах, ¼лэ»ит сэмэй дьонноох, баай, киэ½ историялаах Сахабыт сирин биир кэрэ муннуга. Хаты½-Арыы аатын ааттаталлар ¼с Винокуровтар: б±д±½ государственнай-политическай деятель И.Е.Винокуров, бастакы самодеятельнай композитор З.П.Винокуров, талааннаах поэт И.Д.Винокуров-Ча³ыл³ан. Хаты½-Арыы аатын аатттатар саха народнай худуо»унньуга Э.Сивцев. Хаты½-Арыы аатын ааттаппыттара 1956 сыллаахха улуу Москва куоракка оччотоо³у К.Маркс аатынан колхоз ыччаттара. Кинилэр хара са»ыл тутуурдаах булчуттарын ¼½к¼¼т¼н ытыс хабыллар тыа»ынан к±рс¼б¼ттэрэ. Хаты½-Арыы аатын ааттаталлар билигин тахсыылаахтык, кимиэллээхтик ¼лэлии-хамсыы сылдьар биллиилээх дьоммут. Хаты½-Арыы аатын ааттатыахтара дойду араас муннуктарыгар ¼±рэнэ сылдьар ыччаттарбыт. Хаты½-Арыы аатын ааттатыахтара ¼¼нэр к±л¼±нэ ыччат. Ити курдук утум сал³анар, ситим быстыбат.

2.4. "Ки´и ту´угар олорор, ки´и ту´угар охсу´ар, киниэхэ дьи½нээхтик дьулу´ар ки´и барыны кыайар, ол и´игэр тус бэйэтигэр тосхойор эрэйи-му½у, ыар с¼т¼г¼ тулуйарга дохсун к¼¼´¼ булунар".

Амма Аччыгыйа


Нам улуу»а саха норуотугар М.Аммосовы уонна И.Винокуровы биэрбитэ. Били½½и ыччат биир дойдулаахпыт киэн туттар биллиилээх политическай деятель, норуот чулуу уола М.К.Аммосовы холобур о½остон, у´уну ±йд¼¼р¼гэр, киэ½и толкуйдууругар сирдиэххэ. И.Е.Винокуров республика сайдыытыгар, норуот кэскилигэр наука оруолун табатык уонна дири½ник ±йд¼¼рэ. Тус бэйэтин иннин санаабакка, оччотоо³уга бобуулаах П.Ойуунускай, М.Аммосов, И.Барахов, А.Кулаковскай, А.Софронов, Н.Неустроев, Г.Башарин нэ»илиэстибэлэрин норуокка т±н¼ннэриигэ элбэх сыратын биэрбитэ. Чахчы да ки»и ки»илээхпит диир дьоно буолаллар М.К.Аммосов уонна И.Е.Винокуров.

Ийэ тыл с¼мэтин и½эриммиттэр, нация ±й¼гэр-санаатыгар у´уйуллубуттар ¼±рэ³и ба´ылаабыттара. Кинилэр саха саха эрдэ³инэ т±р±±б¼ттэрэ, оло½хо эйгэтигэр иитиллибиттэрэ. Саха бастакы ¼±рэхтээхтэрэ Семен Андреевич Новгородов эппитинии, т±р±±б¼т соруктарын норуоттарын дьыл³атын, дьолун кытта ситимнээбиттэрэ. Киэ½ далаа´ыннаахтык ¼лэлээбиттэрэ.


Саха Ойуунускайдаах, ©кс±к¼лээх, Алампалаах... Кинилэр сахалыы ±йд±р¼н, сахалыы тылларын к¼¼»¼нэн улуулар. Улуулар уонна чулуулар саха³а бааллара.

Соруга: Ыччаты патриотизм уонна гражданственность тыыныгар иитии.

III.  "Олох - айан. Ки´и - айанньыт, онтон айан аргыстаах."


Олох биир туллар тутаа³а - дьо½½о сы´ыан. Билигин XXI ¼йэ. Ким да кимиэхэ да наадыйбат, ки´ини, ийэни-а³аны, кыамматы-кырдьа³а´ы а´ыммат, харыстаабат хабыр ¼йэтэ кэлэн турар.


Туора дьо½½о сы»ыан хайда³а, бастатан туран, ийэ³э-а³а³а, чугас дьо½½о сы»ыантан тутулуктаах.


То³о эрэ били½½и ыччат бэйэтин эрэ ту´ун саныыр, ийэтигэр-а³атыгар кы´аммат, сылайара-ыалдьара, эрэйдэнэрэ-санааргыыра буолуо диэбэт, астара-та½астара кэмчи, харчылара суох диэн ±йд±±б±т курдук. Кыра эрдэ³иттэн барыта киниэхэ эрэ буоллун диэ½½э ¼±рэммит буолан, тугу да сыаналаабат, харыстаабат. Оччотугар атын дьон кы»ал³атын, эрэйин ±йд¼¼рэ кэлиэ дуо? 


Кими да баардылаабат, ылыммат, бэйэмсэх о³о улахан олох суолугар та³ыста³ына, хайдах буолар?  


Т±´± да ха³ыс кэм-кэрдии кэлэн турдар саха дьоно саатар дьиэбит и´игэр, дьоммут-сэргэбит ыккардыгар сытыары майгыбытын, сылаас сы´ыаммытын с¼тэрбэтэх ки´и диэн ба³а санааттан бу т¼»¼мэх о½о»улунна.
3.1. "До³ор к±´¼ннэ³инэ, к¼¼с холбонно да, эн барыны тулуйуо½, барыны кыайыа½"

Н.Е.Мординов-Амма Аччыгыйа


 Ыччаты иитии биир улахан суолталаах хайысхата атас-до³ор диэн буолуохтаах.


До³ордо»уу диэн мээнэ уу-хаар тыл буолбатах. До³ордо»уу диэн хайда³ын, ки»иэхэ туох ту»алаа³ын сатаан ±йд¼±ххэ наада.


Саха дьоно былыр-былыргыттан до³ору-ата»ы олус с±б¼л¼¼р идэлээ³э. 


О³о кыра эрдэ³иттэн до³ордо»оро бы»ыыта-майгыта олохсуйарыгар, дьону кытары кэпсэтэ ¼±рэнэригэр олус наадалаах, педагогика этэринэн, социальное воспитание биир к±р¼½э буолар.


Ки»и саамай ¼ч¼гэйдик табаарыста»ар кэмэ - ¼±рэнэр сыллара. Биир оскуола³а сылдьар, биир кылааска ¼±рэнэр о³олор кэпсэтэр тиэмэлэрэ да биир буолуо, ±й-санаа хайысхата, та»ыма да тэ½э оруоллаа³а чахчы. Хайа да ки»и ¼рд¼к¼ кылаастаа³ы, устудьуоннуур кэмнээ³и до³отторо-табаарыстара т±»± да к¼н-дьыл ааспытын и»ин, син-биир саамай чугас, к¼нд¼ до³отторо буоларын билэбит. Саа»ыран истэхтэрин ахсын ±сс± чугаса»ар курдуктар.


О³ону кыра эрдэ³иттэн табаарыстаах, до³ордоох буоларга ¼±рэтэр, сыал-сорук о½остон у»уйар наада. Ол методиката эмиэ биир: тылтан са³алаан, олоххо-дьа»ахха к±рд±р¼±ххэ, онтон эрчийиэххэ диэн ¼»¼стээх.

3.2. "Атыттары уларыта сатаама, бастаан бэйэ½ уларый" 

Конфуций


Ки»и орто дойдуга т±р±±н, дьон-сэргэ ортотугар сылдьан, ки»и-хара буолан, олох олорон т±нн±р. Дьо½½о ¼т¼± сы´ыан эрэ ¼т¼±нэн т±л±н±р. Дьону-сэргэни кытта эйэ³эс, сымна³ас сы»ыан олоххо эрэллээх бы»ыыны-майгыны ¼±скэтэр. Онтон т¼ктэри кэмэлдьи, ±»±с майгы дьону тэйитиэ, до³ор-атас к±ст±р± да саарбахсыйыа. 

3.3."¶ч¼гэй ки´и аймахха, ¼±лээннээххэ, до³орго эрэ буолбакка, туора да дьо½½о исти½, и´ирэх буолуохтаах, олоххо кыраны да бэлиэтии к±р¼±хтээх"


Н.Е.Мординов-Амма Аччыгыйа


Ки»и к¼ннээ³и олоххо ки»и сиэрин туту»уохтаах, туора барыа суохтаах. 

Саха омук биир ¼т¼± ¼гэ»э - уруум-айма³ым диэн ±йд±б¼лэ этэ. Аймахта»ыы, уруур³а»ыы умнуллуох курдук. Били½½и о³о т±р¼ттэрин, аймахтарын билбэт, биир дойдулаахтарын билбэт. Ону билэргэ ыксаабат. Киниэхэ ити билигин наадата суох курдук саныыр. 

Уруутун, айма³ын сыаналаабат ки»и, эгэ, туора дьону ытыктыа дуо? Билигин ким да кимиэхэ да наадыйбат - это его проблемы диэн принцип. Ким да кими да итэ³эйбэт, а»ыммат, харыстаабат. Ки»ини, ийэни-а³аны, кыамматы-кырдьа³а»ы, улахан дьону, учууталы, тэрилтэ ¼лэ»иттэрин ытыктыыр-убаастыыр да ту»унан мыык диэбэт.


Кэлэр кэнчээри ыччаппыт ту»угар, кинилэр бу орто дойдуга чоро½ со³отох туран хаалбаттарын ту»угар ¼т¼± сы»ыан ¼т¼±нэн т±л±н±р¼н ±йд±т¼±ххэ наада.
Соруга: Тус бэйэни, бэйэ-бэйэни, дьону-сэргэни ытыктыырга, сыаналыырга ы½ырыы;

IV. "¶±рэнэрим - син биир с¼¼р¼г¼ утары эрдинэр кэриэтэ"

Аныгы сайдыылаах ¼йэ³э ¼±рэхтээх эрэ ки»и олорор кэмэ кэллэ диибит. Сорох о³обут ону дьоло³ойугар т¼»эрбэт курдук. ©й¼нэн ¼±рэх наадатын ±йд¼¼р курдук эрээри, онуоха кэбэ³эстик ылсан барара ыарахаттардаах. Кырдьык да³аны, ки»и барахсан тыыннаа³ын тухары ХОЧУ уонна НАДО диэн м±кк¼±р икки ардыгар сылдьар, ити - олох философията. Орто дойду ки»итэ оло³о хайа диэки хайы»арын ити м±кк¼±р бы»аарар да диэххэ с±п курдук: хочу ба»ыйар дуу, надо ба»ыйар дуу?


¬±рэ³и ылыы у»ун, сыралаах, ол эрээри ¼т¼± т¼м¼ктээх ¼лэ. 
4.1."Саамай к¼нд¼ттэн к¼нд¼ - олох сыала"
В.С.Яковлев-Далан


Ки»и от-мас буолбатах, саныыр санаалаах, ±йд¼¼р ±йд±±х, ки»и эдэр саа»а - ¼рд¼ккэ-¼ч¼гэйгэ тала»ар сыаллаах-соруктаах оло³ун саамай кэрэ кэмэ. Били½½и сайдыылаах кэм хас биирдии ки»иттэн ыраа³ы, кэскиллээ³и, ту»алаа³ы к±р±р¼ эрэйэр. Олоххо сыаллаах эрэ ки»и инникитэ дьэ½кэ. 
4.2. "К¼н аайы эбиллибэт билии - к±³¼р¼¼р"

©с хо´ооно

Интеллектуальное развитие ребенка диэн, судургу эттэххэ, о³о ону-маны истэ-к±р± сатыыр, барыны бары интэриэ»иргиир, арыйбытын аа³а сылдьар, сайа³ас ки»и, сайдам саха буолара. Ыччаты бу ±тт¼н бол³ойорбут наада курдук. Сыл устата биир кинигэни аахпат, биир театрга сылдьыбат, быыстапканы к±рб±т, араадьыйа-телевизор сонунун истибэт о³о ¼г¼с. Ити - интеллектуальная лень диэн, эдэр ки»и инники оло³ор охсуулаах, сэрэхтээх диагноз. Билиини-к±р¼¼н¼ кэбэ³эстик ылынар, ±й¼гэр хатыыр, айыл³а ки»и интеллектуальнай сайдыытыгар ирээттээбит ¼т¼± кэмэ-дьыла туох да ту»ата суох аастар аа»ар.


Интеллектуальный труд, интеллект диэн к¼н аайы сал³анан барар дьарык. 















 
4.3. "¶±рэх с¼р¼н к±р¼½э - аа³ыы" 

В.Б.Окорокова


Кинигэ о³о-ыччат оло³ор уон ордук суолталаа³ын эмиэ ±йд¼¼б¼т. Кинигэни аа³ар о³о билиитэ-к±р¼¼тэ кэ½иир, ±й±-санаата ¼рд¼¼р, тыла-±»± сайдар. Кинигэ³э ылларбыт ыччат бириэмэни билбэт, тугу гыныан булбакка к¼н¼-дьылы ыыта сатаабат, араас дьаллыкка сыстыбат.


Оттон кинигэ аа³ар диэн к±рд±хх± судургу эрээри, о³о³о улахан ¼лэ. Онноо³ор ±сс± уустук, ±й ¼лэтэ буолла³а дии.


Билигин ки»и ¼ксэ о³ом ¼±рэххэ киирдэр ханнык диэн репетитор к±рд¼¼р, ¼ч¼гэй оскуолалаах сиргэ к±»±р. Оттон ¼±рэх с¼р¼н к±р¼½э аа³ыы буолла³а дии. Аа³ар ¼±р¼йэх и½мэтэх ыччата ¼±рэ³и ылара куруук ыарахан. 


Хайа ба³ар норуот тумус туттар биллиилээх, олоххо тугу эрэ ситиспит дьоно бары кинигэни аа³ан ки»и буолбуппут диэн ахталлар. Талаан уонна аа³ыы, о.а. билии-к±р¼¼ дь¼±рэлэстэхтэринэ эрэ к±дь¼¼стээ³ин бэлиэтииллэр.

Соруктара: ¶±рэххэ интэриэ´и к±б¼тэн, о³о интеллектуальнай ±й¼н

сайыннарыы.

V. "О³ону балыгынан хата³алыыбыт, балыктыырга ¼±рэппэппит"


Yгэс курдук, т±р±пп¼т, учуутал о³ону на»аа б¼±бэйдиир, иннигэр-кэннигэр т¼»э сылдьан о½орон биэрэр. Онон бэйэтэ-бэйэтин кыайан салайыммат ки»ини иитэн та»аарабыт. О³о дьиэтигэр, ¼±рэнээччи оскуола³а "ыстаабыты ыйыстар эрэ ¼лэлээх". Оттон аныгы сайдыылаах ¼йэ о³ото "эн ыстаабыккын ыйыстыан" ба5арбат. Бэйэтэ ±йд±±н, тутан-хабан, о½орон-айан таhаарыан ба5арар. Ону ±йд±±б±кк±, сорох учуутал о³о ¼±рэххэ, ¼лэ³э интэриэhин с¼тэрэр. 

5.1."Ки´и ис к±½¼ллээх буолуохтаах"

М.А.Попова


О³ону хааччахтаабакка, бэйэтэ толкуйдаан, о½орон таhаарарыгар, элбэхтик үлэлииригэр кыах биэриэххэ, саңарар-суруйар кыа³ын уhугуннарыахха, айар ¼лэ³э кынаттыахха, к±½¼л өйү-санааны арыйыахха наада. Араас та»ымнаах ¼лэ³э о³ону у»уйар к±дь¼¼стээх. Yлэ т¼м¼гэр о³о бэйэтин ¼лэтин т¼м¼г¼н к±р±р буолан, киниэхэ астыныы, дуоhуйуу ¼±ск¼¼р. О³о бэйэтэ билэн-көрөн, ырытан, о½орон, айан та»аарара ис к±½¼л¼ биэрэр, ол толору сайдыылаах, оло³у уларытыан с±пт±±х ки»и тахсарыгар тирэх буолар. 


Хас биирдии киhи бэйэ-бэйэтигэр маарыннаспат тус-туспа олохтоох, дьыл³алаах, ураты сайдар суоллаах-иистээх. Бэйэтэ билэн-к±р±н, ырытан-о½орон, айан-тутан тахсыбыт киhи к±½¼л ±йд±±х-санаалаах, сиэрдээх-майгылаах, киэ½ билиилээх, олоххо б±³± тирэхтээх, оло³у уларытар кыахтаах Киhи (личность) буолан тахсарыгар эрэнэбин. 
5.2. "Мин буолбатах буолла³ына - ким?"


Били½½и о³о бэйэтэ ба³арарыгар эрэ кыттар, ба³арарын эрэ о½орор. Сорох о³о туохха да кытты»ыан, кыттыан ба³арбат. Ол кэлин ¼±р¼йэх буолан, олоххо ээл-дээл сы»ыаннаах ки»и тахсарыгар тиэрдиэ. 21-ис ¼йэ ыччата олохпун бэйэм ба³арарбынан уларытар кыахтаахпын диэн санаанан салайтаран улаатыахтаах. Барыга бары интэриэстээх, барыга бары кыттар ба³алаах эрэ буолла³ына, салгыы сайдыа турда³а. 

Хас биирдии о³о олорор олохпут, обществобыт сайдыытыгар сабыдыаллаах буоларын наадаттан  "Мин буолбатах буолла³ына - ким?" диэн ±йг±-санаа³а тиийииэхтээх.

5.3. "Уопсай дьыала³а кыырпах да са³а кэтэх, хос санаа булку´ара сатаммат"

С.П.Данилов


Обществоны уларытар кыахтаах ки»ибит бастакы санаата чугас дьоно, бар дьоно буолуохтаах. Кини коллективизм тыыныгар иитиллиэхтээх. Кими эрэ т¼»эн биэрбэтэрбин, барыта барыбыт ту»угар диэн ±й-санаа ба»ылыахтаах. Бэйэм туспар, бэйэбэр эрэ ¼ч¼гэй буоллун, бэйэм эрэ хай³аныым, бэйэм эрэ аатырыым диэн санаа ба»ыйбыт буолла³ына, тумус ки»и иитиллэн тахсара саарбах. 
Соруга: Бэйэни салайыныыга ¼±рэтии.

VI. "О³ону т±р±т±р кыра, ки´и гынар ыарахан"


Саха омук былыр-былыргыттан о³отун-ыччатын иитэр ±й±-санаата, ¼гэ»э-¼±р¼йэ³э уос номо³о, ±с хо»ооно буолан ¼йэттэн-¼йэ³э баран и»эр: иитиэ³им-а»атыа³ым ити сылдьар, кэннибэр хааларым кини баар, о³ом у½уохпун тутуо³а, о³ом туйахпын хатарыа³а,ааппын ааттатыа³а...


Саха барахсан кырдьар-кыаммат саа»ыгар тугу а»аан-та½нан олорорун толкуйдуур. Орто дойдуттан суох буолбутун кэннэ ¼лэтэ-хамна»а сал³ана туруон, аата-суола ааттаныан ба³арар. Дьэ ол да и»ин урукку дьон о³о³о-ыччакка олус наадыйар буолла³а.


Саха урут о³ону мээнэ т±р±т±н кэбиспэт, кими да ¼т¼ктэн у½а-ха½ас с¼¼рэкэлээбэт, кимиэхэ да найылаан кэбиспэт, о³отун барыга бары ¼±рэтэр-такайар, ки»и хара гынар ¼гэстээх.


Ол барыта уон оччонон т±л±н±р! О³о ±р-±т±р гыммакка отчут-масчыт, ас-та½ас булар, эркин курдук эрэл ки»и буолан тахсар. Ыал буолан, о³о-уруу т±р±т±р, ата³ар туруорар. Ийэлээх-а³атын иитэр, сиэр бы»ыытынан харайан, у½уох тутар.


Бу барыта айыл³а сокуонунан баран и»эр олох эргиирэ - оннук удьуор сал³анар, омук у»ун ¼йэлэнэр, ки»и-аймах тэнийэр. О³о т±р±т±р, иитэр-а»атар диэн биологическай эрэ наадыйыы буолбат, ки»и социальнай, общественнай функцията буолар.

6.1. "О³о кыратыгар дьи½нээх аанньал. Сатаан иитиллибэтэх о³о утарыла´ааччы, ±ст±±х да буолуон с±п"

К.С.Чиряев


Аныгы ¼±рэхтээх, идэлээх дьахтар сынньала½нык олоруон, дьон -сэргэ ортотугар сылдьыан ба³арар. Т±р±пп¼т о³отун мэ»эй-бо³уу курдук к±р±р. Ол кэлин тугунан эргийиэй? Эдэргэр эрэйтэн куоппуту½ кырдьар сааскар ситэн кэлиэ суо³а дуо?


Билигин ыал о³ону 3 саа»а туола илигиттэн дьаа»ыланан-детсаадынан со»ор. Онтон оскуола³а, онтон ¼рд¼к ¼±рэххэ ыытар. Ол тухары миэхэ ити наада, бу наада, маны атыылас, итини бул диэн буолар. Билигин то³о т±р±пп¼кк¼н¼й, иит ээ эбэтэр, иитэр кыа³а суох буоллаххына, то³о т±р±пп¼кк¼н¼й диэн аахсар "±йд±±х" о³олор бааллар. 

6.2. "Дьол т¼±рт гыммыт ¼´¼н дьиэ кэргэн биэрэр, т¼±рт гыммыт биирин ¼лэ биэрэр"
Ф.М.Достоевскай


Барытын о³обут ту»угар диибит. Дьи½э, барыта о³о ту»угар о½о»уллар. ¬лэлиибит о³о ту»угар, олоробут о³о ту»угар. Ол эрээри кэли½½и сылларга о³отугар бириэмэ булбат иллэ½э суох т±р±пп¼т элбээтэ. А»а-та½а»а баар, ба³арбытын биэрэбин, онтон ордук ±сс± туох наада диир ийэ-а³а ¼г¼с. О³о куукула буолбатах, сылаас сы»ыа½½а, бол³омто³о наадыйар. Улаатан истэ³ин аайы аны бэйэтэ тэйиэ.

О³ону иитии с¼р¼н усулуобуйата ха»ан да уларыйбат биир - о³обутун кытары бииргэ сылдьартан с¼рэ³элдьээбэт, ¼лэ дии санаабат, т±тт±р¼т¼н, ¼±р¼¼ курдук к±р±р, дьолум диэн ±йд¼¼р буолуохха. ¬±рэ-к±т± бииргэ сылдьа, ону-маны ыа»ахта»а сатыахха, онно ¼±рэниэххэ наада. Кэмниэ-кэнэ³эс кырдьар-бохтор саас кэллэ³инэ, о³обутун кытта бодоруспут биир к¼мм¼т биир сылынан, биир сылбыт биэс сылынан боруостанара кэлиэ.
6.3. "Иитиллибит иэстээх"

©с хо´ооно

Кыратыгар сырала»ан ииппити½, кырдьар сааскар уон оччонон т±л±н¼±³э. Сынньала½ олоххо о³олоргун, сиэннэргин кытта бииргэ ¼±рэ-к±т± олорору½ дьол буолбатах дуо? Сир ¼рд¼гэр т±л±мм±т иэс суох. ¬ч¼гэй - ¼ч¼гэйинэн, ку»а³ан - ку»а³анынан. 

Соруга: Ийэни-а³аны кытта ыкса сибээстээх ¼лэни ыытыы.

